ԱՄՓՈՓԱԹԵՐԹ
  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ  ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀՀ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
    
	
	

	1. ՀՀ ֆինանսների նախարարություն
	                     27.11.2025

	
	                 01/9-1/26914-2025

	1. ՀՀ Կոտայքի մարզի Ծաղկաձոր համայնքի Աղավնաձոր բնակավայրի կոյուղու կառուցման և Նոր Հաճըն համայնքի Նոր Հաճըն բնակավայրի ներհամայնքային փողոցների հիմնանորոգման աշխատանքների նախագծանախահաշվային փաստաթղթերի փորձագիտական եզրակացությամբ երաշխավորվում է նախահաշիվները ներկայացնել հաստատման, մինչդեռ աշխատանքների նախահաշիվները փորձաքննություն իրականացնողի կողմից հաստատված չեն: 
1. ՀՀ Կոտայքի մարզի Նոր Արտամետ և Քարաշամբ բնակավայրերի ներհամայնքային փողոցների հիմնանորոգման աշխատանքների ՀՀ օրենսդրությամբ սահմանված կարգով հաստատված նախահաշիվները բացակայում են:
1. ՀՀ Կոտայքի մարզի Նաիրի համայնքի Պռոշյան բնակավայրի ասֆալտապատման աշխատանքների նախահաշվային փաստաթղթերի փորձագիտական դրական եզրակացությունը բացակայում է:
1. ՀՀ Կոտայքի մարզի Ակունք համայնքի Կոտայք բնակավայրի ջրամատակարարման համակարգի բարելավման աշխատանքների ՀՀ օրենսդրությամբ սահմանված կարգով հաստատված նախահաշիվը, ինչպես նաև Ակունք համայնքի Կոտայք բնակավայրի ջրամատակարարման համակարգի բարելավման և Զառ բնակավայրի ջրատարի վերակառուցման աշխատանքների նախագծանախահաշվային փաստաթղթերի փորձաքննության եզրակացությունների տրամադրման պայմանագրերը բացակայում են, որոնց գումարները նախատեսված են ծրագրերի ֆինանսական հաշվարկներում, որից հաշվարկվում է պետության կողմից տրամադրվող սուբվենցիայի չափաբաժինը:
Վերոնշյալից ելնելով անհրաժեշտ է նախագծին կցել համապատասխան պայմանագրերը, կամ աշխատանքները հանել ծրագրի ֆինանսական հաշվարկից:
1. ՀՀ Կոտայքի մարզի Ակունք համայնքի Կապուտան բնակավայրի 15-րդ փողոցի, 3-րդ փողոցի 3-րդ փակուղու վարդագույն տուֆով սալապատման աշխատանքների նախահաշվային փաստաթղթերը և փորձագիտական դրական եզրակացությունները բացակայում են:
1. ՀՀ Արմավիրի մարզի Արմավիր համայնքի Արմավիր քաղաքի թիվ 2 մանկապարտեզ ՀՈԱԿ-ի հիմնանորոգման լրացուցիչ աշխատանքների՝ տարածքի արտաքին բարեկարգման աշխատանքների համար ՀՀ պետական բյուջեից տրամադրվող սուբվենցիայի չափաբաժինը նախատեսվել է ՀՀ կառավարության 16.11.2006թ. «Հայաստանի Հանրապետության պետական բյուջեից համայնքներին սուբվենցիաների տրամադրման կարգը հաստատելու մասին» N 1708-Ն որոշման N 1 հավելվածով հաստատված կարգի (այսուհետ՝ Կարգ) համաձայն «Նախադպրոցական հաստատությունների կառուցում, վերակառուցում/նորոգում» ծրագրի համար սահմանված ՀՀ պետական բյուջեից տրամադրվող սուբվենցիայի չափաբաժնի չափով:
Նշված բարեկարգման աշխատանքները չեն նախագծվել/ընդգրկվել վերը նշված մանկապարտեզի հիմնանորոգման աշխատանքների նախագծում, այլ դիտարկվել են որպես առանձին ծրագիր՝ նախահաշվային փաստաթղթերը ձեռք են բերվել առանձին ընթացակարգով, ինչը ՀՀ կառավարության 19.03.2015թ. N  596-Ն որոշման N 4 հավելվածի N 1 ցանկի «III. Բարեկարգման աշխատանքները» գլխի համաձայն դիտարկվում է որպես ցածր ռիսկայնության աստիճանի (I կատեգորիայի) դասակարգում ունեցող օբյեկտ (շինարարական աշխատանք):
Հաշվի առնելով, որ Կարգի համաձայն համայնքների տնտեսական և սոցիալական ենթակառուցվածքների սուբվենցիոն ծրագրերում ընդգրկվում են կապիտալ բնույթի աշխատանքները, հետևաբար առաջարկում ենք նախագծից հանել մանկապարտեզի շենքի հիմնանորոգման լրացուցիչ աշխատանքների՝ տարածքի բարեկարգման աշխատանքները, որը չի կարող հանդիսանալ նախագծի կարգավորման առարկա:
1. ՀՀ Լոռու մարզի Տաշիր համայնքի Նովոսելցովո (արտաքին և ներքին) և Մեղվահովիտ բնակավայրերի գազաֆիկացման աշխատանքների նախահաշվային փաստաթղթերի փորձագիտական դրական եզրակացությունները բացակայում են:
Միաժամանակ Հաշվի առնելով կառավարության պահուստային ֆոնդում առկա սահմանափակ միջոցները, ինչպես նաև 2025թ. պետական բյուջեի կատարման ընթացքը և մինչ տարեվերջ եկամուտների հավաքագրման սպասվող մակարդակը, առաջարկում ենք ՀՀ կառավարության 27.12.2024թ. N 2060-Ն որոշման 28.1 կետի համաձայն` նախագծով պահանջվող գումարի չափով «1139-11003. Հարկաբյուջետային ռիսկերի կառավարման պահուստ» միջոցառումից հատկացումներ կատարել «1139-11001. ՀՀ կառավարության պահուստային ֆոնդ» միջոցառմանը՝ համալրելով այն,  որից հետո նույն գումարը հատկացնել «1139-11001. ՀՀ կառավարության պահուստային ֆոնդ» միջոցառումից։
	Չի ընդունվել։ Նախագծանախահաշվային փաստաթղթերի թերթերը փորձաքննության կողմից հաստատվում են էլեկտրոնային ստորագրությամբ՝ փորձաքննության եզրակացությունը urban.e-gov.am թվային հարթակ մուտքագրելուց՝ շինարարության թույլտվության փուլում։


Ընդունվել է։ Փաթեթում հաստատված նախահաշիվները համալրվել են։


Ընդունվել է ։ Նշված փաստաթուղթը փաթեթում համալրվել է։


Չի ընդունվել։ Նշված փաստաթղթերը փաթեթում առկա են։ 












Ընդունվել է։ Նշված փաստաթղթերը փաթեթում համալրվել են։



Չի ընդունվել։ ՀՀ կառավարության 16.11.2006թ. «Հայաստանի Հանրապետության պետական բյուջեից համայնքներին սուբվենցիաների տրամադրման կարգը հաստատելու մասին» N 1708-Ն որոշման N 2 հավելվածով հաստատված կարգի (այսուհետ՝ Կարգ) աղյուսակով նախատեսված՝ «Նախադպրոցական հաստատությունների կառուցում, վերակառուցում /նորոգում, ինչպես նաև համապատասխան գույքի և կահավորանքի ձեռքբերում» ոլորտով նախատեսվում է նաև մանկապարտեզի բակի և հարակից տարածքի բարեկարգման աշխատանքներ։








 




Չի ընդունվել։ Նշված փաստաթղթերը փաթեթում առկա են։


Ընդունվել է։ Նախագծում կատարվել է փոփոխություն։














